Վրաստանի օրենքը 
 պացիենտի իրավունքների մասին
(2022 թվականի փետրվարի 2-ի դրությամբ)

Գլուխ  I. Ընդհանուր դրույթներ
Հոդված 1
Սույն հոդվածի նպատակն է պաշտպանել քաղաքացու իրավունքներն առողջության պահպանման ոլորտում, ինչպես նաև ապահովել նրա հարգանքի և արժանապատվության անձեռնմխելիությունը: 

Հոդված 2
Առողջապահության ոլորտում քաղաքացու իրավունքներն և բարօրությունը բժշկության և բժշկական գիտությունների շահերի համեմատությամբ գերակա նշանակություն ունեն: 

Հոդված 3
Վրաստանի օրենսդրությունն առողջության պահպաման ոլորտում քաղաքացու իրավունքների մասին կազմված է Վրաստանի Սահմանադրության, Վրաստանի միջազգային պայմանագրերի և համաձայնագրերի, «Առողջապահության մասին» Վրաստանի օրենքի, սույն օրենքի և այլ նորմատիվ ակտերից: 

Հոդված 4
Օրենքում կիրառած տերմինները (եթե չկա առանձնահատուկ ցուցում) ունեն հետևյալ նշանակությունը՝
ա) գենոմ՝ քրոմոսոմների ընդհանրություն, որը պարունակում է ժառանգական գործոններ (գեներ).
բ) տեղեկացված համաձայնություն՝ պացիենտի, իսկ նրա անչափահասության պարագայում պացիենտի օրինական ներկայացուցչի համաձայնությունն այս կամ այն բժշկական ծառայություն մատուցելու վերաբերյալ այն բանից հետո, երբ նրան տրամադրվում է տեղեկություն՝ 
բ.ա) բժշկական ծառայության էության և անհրաժեշտության մասին.
բ.բ ) բժշկական ծառայության սպասվող հետևանքների մասին. 
բ.գ) բժշկական ծառայության հետ կապված պացիենտի առողջության և կյանքին սպասվող ռիսկերի մասին.
բ.դ) ծրագրված (կանխամտածված) բժշկական ծառայության այլ՝ երկընտրանքային տարբերակների, դրանց ուղեկցող ռիսկերի  և հնարավոր արդունավետության մասին.  
բ.ե) բժշկական ծառայությունից հրաժարվելով պայմանավորված սպասելի հետևանքների մասին.
բ.զ) սույն հոդվածի «բ.ա-բ.ե» ենթակետերով նախատեսված տեղեկության հետ կապված  ֆինանսական և սոցիալական հարցերի մասին.
գ) պալիատիվ բուժում՝ բժշկական ծառայություն, որով ռադիկալ ձևով չի բարելավվում պացիենտի վիճակը, չի փոխվոււմ ոչ բարեհույս կանխատեսումը և որի նպատակը պացիենտի  վիճակի ժամանակավոր թեթևացումն է.  
դ)	պացիենտ՝ 	ցանկացած անձ, որը, անկախ նրա առողջկան վիճակից, օգտվում է, կարիք ունի կամ պատրաստվում է օգտվել առողջապահության համակարգի ծառայությունից.	
ե) պացիենտի բարեկամ՝ անձ, որը Վրաստանի օրենսդրությամբ սահմանված  հերթականության համաձայն ունի առաջնային իրավունք  մասնակցել պացիենտի համար բժշկական ծառայության հայտնաբերման հետ կամ նրա մահի հետ կապված հարցերում որոշումներ կայացնելուն.
զ) պացիենտի օրինական ներկայացուցիչ՝  պացիենտի խնամակալը կամ նրա վստահությունը կրող անձ.
է) բժշկական ծառայություն մատուցող՝ անձ, որը Վրաստանի օրենսդրությամբ սահմանված  կարգով իրականացնում է բժշկական ծառայություն.
ը) 	բժշկական ծառայություն՝ 	ախտորոշման, բուժման, պրոֆիլկտիկայի կամ բժշկական ռեաբիլիտացիայի (վերականգնողական) նպատակով բժշկական ծառայություն մատուցողի կողմից պացիենտի համար անցկացրած  ցանկացած մանիպուլացիա կամ պրոցեդուրա.	
թ) բժշկական գրառումներ՝ բժշկական ծառայություն մատուցողի կողմից թղթի վրա, նաև տեղեկության այլ կրողի վրա, այդ թվում, համակարգչում արձանագրված տեղեկություն պացիենտին մատուցված  բժշկական  ծառայության մասին.
ժ) տերմինալային վիճակ՝ անբուժելի  հիվանդության փուլ մինչ մահը.
ի) պալիատիկ խնամք՝ մուլտիդիսցիպլինային մոտեցմամբ ծառայություն, որոնք բարելավում են խրոնիկ հիվանդություններով և/կամ կյանքի համար վտանգավոր հիվանդություններով պացիենտների և նրանց ընտանիքների անդամների կյանքի որակը՝ ցավի և այլ ֆիզիկական, հոգեբանասոցիալական, հոգևոր հիմնախնդիրների վաղ հայտնաբերման, ճիշտ գնահատման, բուժման, հոգևոր աջակցության, տառապանքների կանխարգելման և թեթևացման միջոցով.
լ) Հոսպիսային խնամք՝ պալիատիկ խնամքի մաս, որը նախատեսված է բուժման ենթակա պացիենտների համար, որոնց կյանքի հավանական տևողությունը սահմանափակ է: Հոսպիսային խնամքն իրականացնում է պալիատիվ խնամքի մասնագիտացված թիմը: Ըստ անհրաժեշտության այն իրականացվում է ինչպես հոսպիսում, այնպես էլ տանը, երկարատև խնամքի հաստատությունում կամ մուլտիպրոֆիլային բժշկական հաստատությունում: Հոսպիսային խնամքի ժամանակ հիվանդության բուժմանն ուղղված  բժշկական միջամտությունները չեն օգտագործվում և կատարվում են միայն հիվանդության ախտանիշների  կառավարմանն ուղղվածծ բժշկական  միջամտություններ և կյանքի որակի բարելավում: Երեխաների նկատմամբ հոսպիսային խնամքի ժամանակ հնարավոր է կյանքի հավանական տևողությունը չսահմանափակել և զուգահեռաբար իրականացնել հիմնական հիվանդության բուժմանն ուղղված միջամտություններ:  
Վրաստանի 2007 թվականի մայիսի 8-ի օրենք №4722-ՎՕՏ I, №18, 22.05.2007թ., հոդվ.152 
Վրաստանի 2015 թվականի մարտի 20-ի օրենք №3379- կայքէջ, 31.03.2015թ.
Վրաստանի 2019 թվականի փետրվարի 19-ի օրենք  №4278- կայքէջ, 25.02.2019թ.

Հոդված 5
Վրաստանի յուրաքանչյուր քաղաքացի իրավունք ունի բժշկական ծառայություն մատուցող բոլոր ծառայություններից ստանալ երկրում ճանաչված և ներդրած մասնագիտական և ծառայողական չափանիշներին համապատասխան բժշկական ծառայություն: 
Հոդված 6
1. Պացիենտի նկտմամբ խտրականությունը ռասայի, մաշկի գույնի, լեզվի, սեռի, գենետիկական ժառանգության, հավատքի և կրոնի, քաղաքական և այլ տեսակետների, ազգային և սոցիալական պատկանելիության, ծագման, ունեցվածքի և կոչման կարգավիճակի, բնակության վայրի, հիվանդության, սեռական կողմնորոշման կամ անձնական բացասական տրամադրության պատճառով արգելված է: 
2. Այս կամ այն հիվանդության հետ կապված  իրավունքների սահմանափակման պայմանները սահմանում է Վրաստանի օրենսդրությունը:  
Հոդված 7
Պացիենտն իրավունք ունի երկրորդ կարծիք փնտրելու համար առանց խոչընդոտի դիմել այլ բժշկի կամ բժշկական հաստատության: 

Հոդված 8 
Պացիենտն իրավունք ունի ընտրել և ցանկացած ժամանակ փոխել բժշկական ծառայություն մատուցողին:  
Հոդված 9 
Վրաստանի քաղաքացին, որը գտնվում է այլ պետությունում, նաև օտարերկրյա քաղաքացին և քաղաքացիություն չունեցող անձը, ովքեր գտնվում են Վրաստանում, առողջության պաշպանումը երաշխավորված է Վրաստանի միջազգային պայմանագրերի և համաձայնագրերին համապատասխան, իսկ դրանց չլինելու դեպքում գործում է այն երկրի օրենսդդրությունը, որտեղ գտնվում է անձը:  

Հոդված  10 
Պացիենտը կամ նրա օրինական ներկայացուցիչն իրավունք ունեն դիմել դատարան և պահանջել՝
ա) գույքային և ոչ գույքային վնասը, որը պայմանավորված է՝
ա.ա) պացիենտի իրավունքների խախտմամբ.
ա.բ) սխալ բժշկական գործողություններով.
ա.գ) բժշկական հաստատության գործունեության այլ թերություններով.
ա.դ) պետության կողմից սխալ իրականացրած վերաահսկողությամբ և կարգավորմամբ.
բ) բժշկական անձնակազմի գործունեության լիցենզիայի դադարեցումը  կամ չեղարկումը. 
գ) փոխել պետական բժշկական և սանիտարական չափանիշները:

Գլուխ  II. Բուժվելու և խնամքի իրավունքը
Հոդված 11
	Բժշկական ծառայության հավասար հասանելիությունն իրականացվում է բժշկական ծրագրերի միջոցով: 

Հոդված 12
1. Պետությունը պաշտպանում է պացիենտի իրավունքը՝ օգտվելու բժշկական ծռայություններից, առանց որի հրատապ  իրականացման անխոսափելի է պացիենտի  մահը, հաշմանդամությունը կամ առողջական վիճկի էական վատթարացումը: 
2. Եթե պացիենտը բժշկական օգնության կարիք ունի, առանց որի պացիենտի մահը,  հաշմանդամությունը կամ առողջական վիճակի զգալի վատթարացումն անխուսափելի է, իսկ բժշկական ծառայություն մատուցողը պացիենտին նման ծառայություն տրամադրելու հնարավորություն չունի, ապա նա պարտավոր է պացիենտին, նրա հարազատին կամ օրինական ներկայացուցչին տրամադրել ամբողջական տեղեկոթյուններ այն մասին, թե որտեղ կարող է ստանալ անհետաձգելի բժշկական օգնություն:

Հոդված 13
1. Պետությունն ապահովում է հազվադեպ հիվանդություն ունեցոող պացիենտներին երկրում ճանաչված և ներդրած մասնագիտական և ծառայություն մատուցելու չափանիշներին համապատասխան բժշկական ծառայությամբ:
2. Հազվադեպ հիվանդությունների ցանկը սահմանում է Վրաստանի բռնազավթած տարածքներից փախստականների, աշխատանքի, առողջապահության և սոցիլաական պաշտպանության նախարարությունը: 
Վրաստանի 2018 թվականի հուլիսի 5-ի օրենք №3066-կայքէջ, 11.07.2018թ.

Հոդված 14
Բժշկական ծառայության  համար անհրաժեշտ մարդկային տեխնիկական, ֆինանսական կամ/և այլ ռեսուրսների պակասի դեպքում պոտենցիալ պացիենտի ընտրությունը կատարվում է միայն բժշկական չափանիշներվ՝ անտեսելով այլ գործոններ:
Հոդված 15
Պացիենտն իրավունք ունի բժշկական ծառայություններ մատուցողից պահանջել հարգանք իր արժանապատվության, ավանդույթների, կրոնի և անձնական արժեքների նկատմամբ:

Գլուխ  III. Տեղեկատվություն ստանալու  իրավունքը
Հոդված 16
1. Վրաստանի յուրաքանչյուր քաղաքացի իրավունք ունի ստանալ լիարժեք, օբյեկտիվ, ժամանակին և հասկանալի  տեղեկություն այն գործոնների մասին, որոնք նպաստում են նրա առողջության պահպանմանը կամ բացասկան են ազդում դրա վրա:  
2. Պետությունը պարտավոր է մասայական տեղեկատվության միջոցներով կամ անհատականորեն, ըստ պահանջի, Վրաստանի օրենսդրությամբ սահմանված կարգով, տրամադրել  քաղաքացուն սույն հոդվածի առաջին կետում նշված տեղեկությունը:  
Հոդված 17
1. Պացիենտը, նրա համաձայնությամբ կամ անչափահասի պարագայում՝ պացիենտի բարեկամը կամ օրինական ներկայացուցիչն իրավունք ունեն՝ 
ա) ծանոթանալ բժշկական գրառումներին և պահանջել պացիենտի մասին առկա տեղեկությունում ուղղում մտցնել: Բժշկական գրառումներում պահվում են ինչպես մինչ ուղղումն առկա, այնպես էլ պացիենտի, նրա բարեկամի կամ օրինական ներկայացուցչի  կողմից տրամադրած նոր տեղեկությունը.
բ) Պահանջել  բժշկական գրառումների ցանկացած հատվածի պատճենը:
2. Բժշկական գրառումներին ծանոթանալու, նաև դրանց պատճենը վերցնելու մասին պահանջը  բժշկական հաստատությանը ներկայացվում է գրավոր: 
Վրաստանի 2015 թվականի մարտի 20-ի օրենք №3379 – կայքէջ, 31.03.2015թ.

Հոդված 18
1. Պացիենտն իրավունք ունի բժշկական ծառայություն ցուցաբերողից ստանալ լիարժեք, օբյեկտիվ, ժամանակին և հասկանալի տեղեկություն՝  
ա)	բժշկական ծառայության առկա ռեսուրսների և դրանք ստանալու տեսակների, արժեքի և վարձահատույց լինելոու ձևերի մասին.
բ) Վրաստանի  օրենսդրությամբ և բժշկական հաստատության ներքին կանոնադրությամբ սահմանված իրավունքների և պարտականությունների մասին.
գ) նախատեսված պրոֆիլակտիկ, ախտորոշիչ, բուժիչ և վերականգնողական ծառայությունների, դրանց ուղեկցող ռիսկերի և հնարավոր արդյունավետության մասին.
դ) բժշկական հետազոտությունների արդյունքների մասին.
ե) նախատեսված բժշկական ծառայության այլ, երկընտրանքային տարբերակների, դրանց ուղեկցող  ռիսկի և հնարավոր արդյունավետության մասին.
զ) նախատեսված բժշկական ծառայությունից հրաժարվելուց սպասվող հետևանքների մասին.
է) ախտորոշման և հնարավոր պրոգնոզի, նաև բուժման ընթացքի մասին.
ը) բժշկական ծառայություն ցուցաբերողի  ինքնության և մասնագիտական փորձի մասին:
2. Պացիենտին հնարավոր է չմատուցել տեղեկություն նրա առողջական վիճակի մասին կամ այդ տեղեկության ծավալը սահմանափակել, եթե առկա է հիմնավորված ենթադրություն, որ լիարժեք տեղեկություն ստանալը պացիենտի առողջությանը լուրջ կվնասի: պացիենտին իր առողջական վիճակի մասին լիարժեք տեղեկություն կմատուցվի միայն այն ժամանակ, եթե նա դա թախանձագին պահանջի:
3. Տեղեկություն չմատուցելու կամ նրա ծավալը սահմանափակելու որոշումը հաստատում է բժշկական էթիկայի հանձնաժողովը, իսկ բժշկական հաստատությունում այս վերջինիս առկայության բացակայության դպքում՝ այլ բժիշկ: Տեղեկությունը չտրամադրելու կամ դրա ծավալը սահմանափակելու հիմնավորված որոշումը արձանագրվում է պացիենտի բժշկական փաստաթղթերում: 
4. Եթե պացիենտն անչափահաս է կամ չունի գիտակցված որոշում կայացնելու ունակություն, սույն հոդվածի առաջին կետով նախատեսված տեղեկությունը բժշկական ծառայություն ցուցաբերողը տրամադրում է պացիենտի բարեկամին կամ օրինական ներկայացուցչին: 
Վրաստան 2015 թվականի մարտի 20-ի օրենք №3379- կայքէջ, 31.03.2015թ.
Հոդված 19
Պացիենտին, նրա բարեկամին կամ օրինական ներկայացուցչին տեղեկությունը տրամադրվում է հաշվի առնելով նրանց ընկալողունակությունը: Բացատրություն տալուց հատուկ տերմինները  պետք է նվազագույնս օգտագործել:

Հոդված  20
Պացիենտն իրավունք ունի հրաժարվել 18-րդ հոդվածի առաջին կետով նախատեսված տեղեկությունը ստանալուց, բացի այն դեպքից, երբ տեղեկության չտրամադրելը հնարավոր է լուրջ  վնաս հասցնի պացիենտին կամ/և երրորդ անձի առողջությանը կամ/և կյանքին:

Հոդված 21
Գործունակ պացիենտն իրավունք ունի որոշել ստանա թե ոչ որևէ մեկը տեղեկություն իր առողջական վիճակի մասին: Դրական վճիռ կայացնելիս նա պետք է նշի այն անձին, որին  պետք է տրամադրել այդ տեղեկությունը: Որոշումը և անձի ինքնությունն արձանագրվում է բժշկական փաստաթղթերում:
 
Գլուխ IV. Համաձայնությունը
Հոդված  22
1. Բժշկական ծառայություն ցուցաբերելու պարտադիր պայման է պացիենտի, իսկ նրա անչափահասության կամ իր կողմից գիակցված որոշում կայացնելու անհնարինության  դեպքում՝ պացիենտի հարազատի կամ օրինական ներկայացուցչի տեղեկացված համաձայնությունը: Տեղեկացված համաձայնությունը նախորդում է բժշկական ծառայությունների ցուցաբերմանը: 
2. Գրավոր տեղեկացված համաձայնությունը պարտադիր է հետևյալ բժշկական ծառայությունները ցուցաբերելիս.
ա) ցանկացած վիրաբուժական վիրահատություն, բացի փոքր վիրաբուժական  մանիպուլյացիայի.
բ) աբորտ.
գ) վիրաբուժական կոնտրացեպցիա՝ մանրազերծում.
դ) մագիստրալ անոթների կաթետերիզացիա.
ե) հեմոդիալեզ և պերիտոնիկ դիալեզ.
զ) էքստրակորպորալ՝ արտամարմնային բեղմնավորում.
է) գենետիկ թեստավորում.
ը) գենային թերապիա.
թ) ճառագայթային թերապիա.
ժ) չարորակ ուռուցքների քիմիաթերաիա.
[ի1) մարդու արյան կամ նրա բաղադրիչի տրանսֆուզիա (ուժի մեջ կմտնի 2025 թվականի հունվարի 1-ից).
	լ) մնացած այլ դեպքերում, եթե բժշկական ծառայության սպասարկողն անհրաժեշտ կհամարի գրավոր տեղեկացված համաձայնությունը:
3. Գրավոր տեղեկացված համաձայնություն վերցնելը պարտադիր է անչափահաս կամ  գիտակցված որոշում կայացնելու ունակություն չունեցող պացիենտին բժշկական ծռայություն մատուցելիս:  
Վրաստանի 2015 թվականի մարտի 20-ի օրենք №3379- կայքէջ, 31.03.2015թ.
Վրաստանի 2022 թվականի դեկտեմբերի 15-ի օրենք №2390- կայքէջ, 27.12.2022թ.

Հոդված 23
1. Գործունակ և գիտակցված որոշումներ կայացնելու ունակ պացիենտը բուժման ցանկացած փուլում իրավունք ունի հրաժարվել բժշկական ծառայություններից, ինչպես նաև դադրեցնել  արդեն սկսված  բժշկական ծառայությունները: Պացիենտը պետք է լիարժեք տեղեկացված լինի բուժօգնությունից հրաժարվելու կամ այն դադրեցնելու ակնկալվող  հետևանքների մասին: 
2. Արգելված է գործունակ և գիտակցված որոշումներ կայացնելու ունակ պացիենտի  կամքին հակառակ բժշկական ծառայության իրականացումը, բացի Վրաստանի օրենսդրությամբ  սահմանված դեպքերի: 

Հոդված  24
1. Վրաստանի քաղաքացին իրավունք ունի նախօրոք գրավոր արտահայտել իր կամքը (համաձայնությունը կամ մերժումը), անգիտակից վիճակում հայտնաբերելիս կամ գիտակցված որոշում կայացնելու ունակությունը կորցնելիս իր համար վերակենդանացման, կյանքը պահպանող կամ պալիատիկ  բուժման անցկացման կամ/և նրա նկատմամբ պալիատիկ խնամքի կամ հոսպիսային խնամքի իրականացման մասին, եթե  նշված հանգամանքը պայմանավորված է՝  
ա) անբուժելի հիվանդության տերմինալ ստադիայով. 
բ) հիվանդությամբ, որը պարտադիր կառաջացնի ծանր հաշմանդամություն: 
2. Վրաստանի քաղաքացին իրավունք ունի նախապես անվանել անձին, որը սույն հոդվածի առաջին կետով նախատեսված հանգամանքների առկայության դեպքում կկայացնի  որոշում նրա համար անհրաժեշտ բժշկական ծառայության ցուցաբերման մասին:
Վրաստանի 2007 թվականի մայիսի 8-ի օրենք №4722-ՎՕՏI,  №18, 22.05.2007թ., հոդվ.152 
Վրաստանի 2019 թվականի փետրվարի 19-ի օրենք №4278, կայքէջ, 25.02.2019թ.

Հոդված  25
1. Եթե անչափահաս կամ գիտակցված որոշոմ կայացնելու ունակություն չունեցող   պացիենտի հարազատի կամ օրինական ներկայացուցչի որոշումը հակասում է հիվադի  առողջական շահերին, բժշկական ծառայություն մատուցողն իրավունք ունի այդ որոշումը բողոքրակել դատարանում: 
2. Եթե անչափահաս կամ գիտակցված որոշում կայացնելու ունակություն չունեցող  պացիենտը կարիք ունի  բժշկական շտապ օգնության, առանց որի անխուսափելի է նրա մահը կամ առողջական վիճակի զգալի վատթարացումը, բայց պացիենտի հարազատին կամ օրինական ներկայացուցչին գտնելը հնարավոոր չէ, բժշկական ծառայություն մատուցողը որոշում է կայացնում հաշշվի առնելով պացիենտի առողջական շահերը: 
3. Եթե անչափահաս կամ գիտակցված որոշում կայացնելու ունակություն չունեցող  պացիենտը կարիք ունի  բժշկական շտապ օգնության, առանց որի  անխուսափելի է նրա մահը, բայց պացիենտի հարազատը կամ օրինական ներկայացուցիչը դեմ է բժշկական օգնության ցուցաբերմանը, բժշկական օգնություն ցուցաբերողը որոշում է կայացնում հաշվի առնելով պացիենտի առողջական շահերը: 
Վրաստանի 2015 թվականի մարտի 20-ի օրենք №3379- կայքէջ, 31.03.2015թ. 

Հոդված 26
1. Պացիենտի համաձայնությունը պարտադիր է նրա՝ որպես  ուսուցման օբյեկտ կիրառելու համար: Տեղեկացված համաձայնությանը նախորդում է պացիենտին որպես ուսումնական օբյեկտ օգտագործելուն:  
2. Աջակցություն ստացողին  և անչափահաս պացիենտներին որպես ուսումնական օբյեկտ օգտագործելու հարցերը կարգավորվում են «Առողջության պաշպանման մասին» Վրաստանի օրենքով: 
3. Պացիենտի համաձայնությունը պարտադիր չէ այն դեպքում, եթե ուսումնական նպատակով օգտագործվում է՝ 
ա) պացիենտի բժշկական փաստաթղթերում առկա տեղեկությունը, որը չի տալիս պացիենտին նույնականացնելու հնարավորություն.
բ) բուժման և ախտորոշման ընթացքում ստացած նյութը (մեզ, արյուն, այլ հյուսվածքներ), որոնցով ապահովված է պացիենտի անանունությունը:  
Վրաստանի 2015 թվականի մարտի 20-ի օրենք №3379- կայքէջ,  31.03.2015թ.  
Հոդված 261
Տուբերկուլյոզով տառապող պացիենտի համար տոբերկուլյոզի պարտադիր հետազոտության անցկացման առաջարկի և նրա համաձայնության հետ կապված հարցերը կարգավորվում են «Տուբերկուլյոզի վերահսկման մասին» Վրաստանի օրենքով: 
Վրաստանի 2015 թվականի դեկտեմբերի 11-ի օրենք №4634- կայքէջ, 23.12.2015թ.
 
Գլուխ  V. Անձնական կյանքի գաղտնիությունը և աաանձեռնմխելիությունը
Հոդված 27
Բժշկական ծառայություն մատուցողը պարտավոր է պացիենտի մասին իր ձեռքի տակ գտնվող տեղեկության գաղտնիությունը պաշտպանել ինչպես պացիենտի կյանքի, այնպես էլ նրա մահից հետո: 

Հոդված  28
1. Բժշկական ծառայություն մատուցողի կողմից գաղտնի տեղեկության բացահայտումը թույլատրելի է, եթե՝ 
ա) ստացել է պացիենտի համաձայնությունը.
բ)	տեղեկության չբացահայտելը չլինելը վտանգ է ստեղծում երրորդ անձի (որի ինքնությունը հայտնի է) կյանքին կամ/և առողջությանը.
գ) ուսումնական կամ գիտական նպատակով պացիենտի մասին տեղեկությունը օգտագործելիս տվյալներն այնպես են ներկայացված, որ անհնար է անձի նույնականացումը.
գ1) տեղեկությունը վերաբերում է կանանց նկատմամբ բռնության կամ/և ընտանիքում բռնության հնարավոր արաքի փաստին և առկա է բռնության կրկնման վտանգ: Այս տեղեկությունը մատուցվում է միայն պետական մարմնին՝ պացիենտի իրավունքները և շահերը պաշտպանելու համար.
դ) դա հաշվի է առնում Վրաստանի օրենսդրությունը:  
2. Բժշկական ծառայություն մատուցողի կողմից բժշկական ծառայության մեջ մասնակից այն անձանց համար պացիենտի առողջական վիճակի հետ կապված գաղտնի տեղեկության բացահայտման վերաբերյալ պացիենտի համաձայնությունը կարող է համարվել ենթադրված:
Վրաստանի 2014 թվականի հոկտեմբերի 17-ի օրենք №2691- կայքէջ, 31.10.2014թ.
Վրաստանի 2017 թվականի մայիսի 4-ի օրենք №775- կայքէջ,  25.05.2017թ.

Հոդված  29
Բժշկական ծառայություն մատուցողին արգելված է միջամտել պացիենտի ընտանեկան և անձնական կյանքին, բացի այն դեպքից, երբ՝ 
ա) միջամտելը պարտադիր է պացիենտի ախտորոշման, նրա բուժման և խնամքի համար: Այս դեպքում պացիենտի համաձայնությունը պարտադիր պայման է.
բ) վտանգ է ստեղծվում պացիենտի ընտանիքի անդամների առողջությանը կամ/և կյանքին.
գ) պացիենտի կամ/և նրա ընտանիքի անդամի նկատմամբ իրականացվում է կանանց նկատմամբ բռնություն կամ/և ընտանիքում բռնություն և առկա է բռնության կրկնման վտանգ և եթե միջամտելը պարտադիր է պացիենտի իրավունքների և շահերի պաշտպանման համար: 
 Վրաստանի 2014թվականի հոկտեմբերի 17-ի օրենք №2691- կայքէջ, 31.10.2014թ.
Վրաստանի 2017 թվականի մայիսի 4-ի օրենք №775- կայքէջ, 25.05.2017թ. 

Հոդված  30 
Բժշկական ծառայություն մատուցելիս թույլատրելի է միայն այնտեղ անմիջական մասնակցություն ունեցող անձանց ներկայությունը, բացի այն դեպքից, երբ պացիենտը համաձայն է կամ պահանջում է այլ անձանց  ներկայությունը: 
 
Գլուխ VI. Իրավունքները գենետիկական կոնսուլտացիայի և գենային թերապիայի ոլորտում
Հոդված 31
Արգելված է անձի խտրականությունը գենետիկական ժառանգության պատճառով: 

Հոդված 32 
Հիվանդություն առաջացնող գենի հայտնաբերման կամ հիվանդության նկատմամբ գենետիկ հակվածության որոշման համար թեստավորումը թույլատրելի է միայն այն դեպքում, եթե դրա նպատակն է՝ 
ա) պացիենտի առողջության պաշտպանությունը.
բ) առողջության պաշտպանության հետ կապված բժշկական հետազոտությունը:
 
Հոդված 33
Մարդու գենի մոդիֆիկացիայի համար սահմանված միջամտությունը թույլատրելի է միայն  ախտորոշման, բուժման կամ կանխարգելման նպատակով և եթե այն չի նախատեսում  փոխել պացիենտի սերնդի գենոմը: 

Հոդված 34
Արգելված է սեռն ընտրելու նպատակով արհեստական մեթոդների կիրառումը, բացի այն դեպքերի, երբ պարտադիր է խուսափել սեռի հետ պայքարող ժառանգական հիվանդությունից: 

Գլուխ  VII. Հղի և կերակրող մոր իրավունքները
Հոդված  35
Հղի կինը և կերակրող մայրն իրավունք ունեն բռշկական ծառայություն ցուցաբերողից ստանալ՝ ամբողջական, օբյեկտիվ, ժամանակին և հասկանալի  տեղեկատվություն պտղի կամ նորածնի վրա հնարավոր ուղղակի կամ անուղղակի վնաակար ազդեցության մասին՝ հղիության, ծննդաբերության կամ հոսպիտիլացման ընթացքում նախատեսված որևէ բժշկական միջամտության դեպքում: 
Հոդված 36
1. Ծննդաբերողն իրավունք ունի կայացնել որոշում իր և պտղի համար բժշկական ծառայություն ցուցաբերելու վերաբերյալ, բացի սույն հոդվածի 2-րդ կետով նախատեսված դեպքերի: 
2. Ծննդաբերողն իրավունք չունի հրաժարվել բժշկական այնպիսի ծառայությունից, որն  ապահովում է կենդանի պտղի ծնունդը և որը ծննդաբերողի առողջության և կյանքի համար  նվազագույն ռիսկի կրողն է: 
Հոդված 37
Ծննդաբերողն իրավունք ունի ծննդաբերության ժամանակ կողքին ունենալ ամուսնուն կամ այլ՝ իրեն ցանկալի անձի: 
Հոդված 38
Հոսպիտալացված կինն իրավունք ունի իր կողքին ունենալ նորածնին, եթե բժշկական ծառայություն ցուցաբերողը երեխայի առողջական վիճակի հետ կապված նրան ուրիշ տեղ տեղափոխել չի վճռել, ինչպես նաև իր հայեցողությամբ կերակրել  նարածնին:

Գլուխ  VIII. Անչափահասի իրավունքները
Հոդված 39
	Անչափահասների համար բժշկական ծառայությունների հասանելիությունն ապահովվում է պետական բժշկական ծրագրերի միջոցով: 

Հոդված 40
1. Ծնողը կամ օրինական ներկայացուցիչն իրավունք ունեն բուժող բժշկից ստանալ լիարժեք, օբյեկտիվ, ժամանակին և հասկանալի տեղեկություն անչափահասի առողջական վիճակի մասին, այդ թվում՝ սույն օրենքի 18-րդ հոդվածի առաջին կետով նախատեսված տեղեկությունը: 
2. Ծնողին կամ օրինական ներկայացուցչին սույն հոդվածի առաջին կետով նախատեսված  տեղեկությունը չի տրամադրվում, եթե տեղեկությունը տրամադրելուն դեմ է՝ 
ա) անչափահաս պացիենտը, որը համարվում է գործունակ՝ Վրաստաանի օրենսդրությամբ սահմանված կարգով.
բ) 14-ից 18 տարեկան անչափահաս պացիենտը, որը ճիշտ է գնահատում իր առողջական վիճակը բժշկական ծառայություններ մտուցողի կարծիքովև որը բժշկի է դիմել սեռական ճանապարհով փոխանցվող հիվանդության կամ թմրամիջոցների բուժման, հակաբեղմնավորման ոչ վիրաբուժական մեթոդների վերաբերյալ խորհրդատվություն ստանալու կամ հղիության արհեստական ընդհատման նպատակով:
գ) 14-ից 18 տարեկան անչափահաս պացիենտը, որը ճիշտ է գնահատում իր առողջական վիճակը բժշկական ծառայություններ մատուցողի կարծիքով և որը բժշկի է դիմել ՄԻԱվ ինֆեկցիա/ՍՊԻԴ-ի ախտորոշման նպատակով, բացի այն դեպքից, երբ ՄԻԱվ ինֆեկցիա/ՍՊԻԴ-ի ախտորոշման ժամանակ բացահայտվում է դրական արդյունք: Այս դեպքում 14-ից 18 տարեկան անչափահաս պացիենտի ծնողը կամ օրինական ներկայացուցիչը սույն հոդվածի առաջին կետով նախատեսված տեղեկությունը տրամադրվում է միայն այն ժամանակ, եթե առկա է պացիենտի տեղեկացված համաձայնությունն այս տեղեկության տրամադրման կամ/և պացիենտը հրաժարվում է համապատասխան բուժումը ստանալուց և պացիենտը, Վրաստանի օրենսդրության համաձայն, գործունակ չի համարվում:  
3. Սույն հոդվածի 2-րդ կետի «գ» ենթակետով նախատեսված տեղեկացված լինելու կարգը սահմանում է Վրաստանի բռնազավթված տարածքներից փախստականների, աշխատանքի, առողջապահության և սոցիալական պաշտպանության նախարարը:
Վրաստանի 2015 թվականի մայիսի 28-ի օրենք №3609- կայքէջ, 04.06.2015թ. 
Վրաստանի 2018 թվականի հուլիսի 5-ի օրենք №3066- կայքէջ, 11.07.2018թ.

Հոդված  41  
1. 14-ից 18 տարեկան հասակի անչափահաս պացիենտը, ով բժշկական ծառայություններ մատուցողի կարծիքով ճիշտ է գնահատում իր առողջական վիճակը, իրավունք ունի  տեղեկացված համաձայնություն տալ բժշկական ծառայությունների մատուցմանը, եթե նա բժշկական ծառայություններ մատուցողին դիմել է սույն օրենքի 40-րդ հոդվածի 2-րդ կետի «բ» կամ «գ» ենթակետով նախատեսված նպատակով:  
2. Մինչև 16 տարեկան անչափահասին բժշկական ծառայություն մատուցվում է միայն ծնողի կամ օրինական ներկայացուցչի համաձայնությամբ, բացի սույն օրենքի 40-րդ հոդվածի 2-րդ կետի «բ» և «գ» ենթակետերով նախատեսված դեպքերից: Միաժամանակ, բժշկական ծառայություն մատուցելու մասին որոշում կայացնելիս պարտադիր է պացիենտի մասնակցությունը՝  հաշվի առնելով նրա  տարիքը և մտավոր զարգացածությունը:
3. 16 տարին լրացած անչափահաս պացիենտը, ով բժշկական ծառաայություններ մատուցողի կարծիքով ճիշտ է գնահատում իր առողջական վիճակը, իրավունք ունի  տեղեկացված  համաձայնություն տալ  կամ հրաժարվել բժշկական ծռայություններից: Այս որոշման մասին տեղեկացվում է պացիենտի հարազատը կամ օրինական ներկայացուցիչը: 
Վրաստանի 2015 թվականի մայիսի 28-ի օրենք №3609- կայքէջ, 04.06.2015թ.

Հոդված 42
1. Մինչև 16 տարեկան պացիենտների օգտագործումը որպես ուսումնական օբյեկտ թույլատրվում է միայն նրանց ծնողների կամ օրինական ներկայացուցչի տեղեկացված համաձայնությամբ: Որոշումներ կայացնելիս հարկավոր է նաև հաշվի առնել պացիենտի տարիքը և մտավոր զարգացումը: 
2. 16 տարեկանից բարձր անչափահաս պացիենտի գտագործումը որպես ուսումնական օբյեկտ թույլատրելի է միայն նրա տեղեկացված համաձայնությամբ: Պացիենտի որոշման մասին տեղեկացնում են նրա ծողին կամ օրինական ներկայացուցչին:  
Հոդված 43
Անչափահաս պացիենտն ունի սեփական առողջական վիճակի և բուժման մասին տեղեկություն ստանալու իրավունք: Տրամադրված տեղեկությունը պետք է համապատասխանի  նրա տարիքի և մտավոր զարգացման մակարդակին: 
 
Գլուխ IX. Զինվորական ծառայության, ժամկետային և պայմանագրով վարձակալված  զինվորական ծառայողների  իրավունքները

Զինծառայողները, ժամկետային զինծառայողները և պայմանագրային վարձու զինծառայողներն առողջական վիճակը որոշելու համար ունեն անկախ բժշկական փորձաքննության պահանջի և անցկացնելու իրավունք:  

Գլուխ  X. Քրեակատարողական հաստատությունում տեղավորած անձի իրավունքները
Վրաստանի 2010 թվականի մարտի 9-ի օրենք №2703-ՎՕՏ I, №12, 24.03.2010թ., հոդվ.45
Վրաստանի 2015 թվականի մայիսի 1-ի օրենք  №3551- կայքէջ, 18.05.2015թ.

1. Բժշկական ծառայության հասանելիությունը քրեակատարողական հաստատությունում տեղավորված անձի համար ապահոված է պետական բժշկական ծրագրերի շնորհիվ: 
2. Անձն ունի իրավունք, քրեակատարողական հաստատությունում տեղավորվելուց հետո անմիջապես պահանջել համապատասխան բժշկական զննման, անկախ բժշկական փորձաքննության անցկացում, նաև անհրաժեշտության դեպքում՝ բժշկական ծառայության մատուցում: 
Վրաստանի 2010 թվականի մարտի 9-ի օրենք №2703-ՎՕՏ I, №12, 24.03.2010թ., հոդվ.45 
Վրաստանի  2015 թվականի մայիսի 1-ի օրենք  №3551- կայքէջ, 18.05.2015թ.

Քրեակատարողական հաստատությունում տեղավորված անձն օգտվում է սույն օրենքով նախատեսած բոլոր իրավունքներից: 
Վրաստանի 2010 թվականի մարտի 9-ի օրենք №2703-ՎՕՏ I, №12, 24.03.2010թ., հոդվ.45 
Վրաստանի  2015 թվականի մայիսի 1-ի օրենք  №3551, կայքէջ, 18.05.2015թ.

Քրեակատարողական հաստատության տնօրենը կարող է սահմանափակել այս հաստատությունում գտնվող անձի առողջապահական ծառայություններ մատուցողի ընտրության իրավունքը: Այս որոշումը կարող է բողոքարկվել դատարանում: 
Վրաստանի 2010 թվականի մարտի 9-ի օրենք №2703-ՎՕՏ I, №12, 24.03.2010թ., հոդվ.45 
Վրաստանի 2015 թվականի մայիսի 1-ի օրենք №3551- կայքէջ, 18.05.2015թ.
Վրաստանի 2017 թվականի հունիսի 1-ի օրենք №956- կայքէջ, 20.06.2017թ. 
 
Գլուխ  XI. Եզրահանգիչ դրույթներ

Սույն օրենքն ուժի մեջ մտնի հրապարակման պահից: 

